
IGNACIO GÓMEZ PÉREZ, deputado e portavoz provincial do GRUPO 
SOCIALISTA da Deputación de Ourense, en base ó previsto na Lei de Bases 
Reguladora do Réxime Local, ó artigo 91 e 97, entre outros, do R.O.F. e ó 
Regulamento da Corporación presenta unha MOCIÓN SOBRE A 
AAPERTURA DUN EXPEDIENTE ADMINISTRATIVO DE ACCIÓN DE 
REEMBOLSO CONTRA D. JOSÉ LUIS BALTAR PUMAR, que espera sexa 
incluída na sesión plenaria en base á seguinte: 
 
 

EXPOSICIÓN DE MOTIVOS 

 

Por todos/as é sabido que un dos piares nos que se ten baseado a acción de 
oposición do Grupo Socialista da Deputación de Ourense ten sido a denuncia 
de enchufismo que nesta institución se leva producindo ó longo do tempo. 

Logo de botar anos e anos facendo denuncia pública para que a cidadanía 
coñecese como nesta institución, practicamente, só entraban a traballar os 
familiares e amigos de cargos do PP, decidimos poñer en mans da fiscalía toda 
a documentación que tiñamos nas nosas mans. 

Ó final acábase celebrando xuizo contra o anterior Presidente provincial e pai 
do actual e resulta condeado a 9 anos de inhabilitación por 104 enchufes. 

Na sentenza a xuiza non o considera responsable de ter que facer fronte ó 
custo destes contratos, cuantificado polo servizo de intervención en 696.666 €. 
E non o considera responsable porque di que a Deputación Provincial de 
Ourense non ten reclamado eses cartos. 
 
Certamente, será difícil que o grupo de goberno se anime a facer tal 
reclamación, cando o Presidente é seu fillo e os demais membros foron 
testigos mudos, e moitas veces beneficiados, directa ou familiarmente destas 
contratacións. 
 
Pero como o actual Presidente anda todo fachendoso vanagloriandose de ser o 
rei da transparencia, cousa que por certo só cre el e os seus acólitos, 
convidámolo a que nun acto de “pura ourensanía” antepoña os intereses da 
institución que preside e da nosa provincia ós vínculos de sangue que o unen 
con José Luis Baltar. 
 
Polo anteriormente exposto, o Grupo Provincial Socialista somete a 
consideración do Pleno a seguinte PROPOSTA DE ACORDO: 

 Iniciar a apertura dun expediente administrativo de acción de 
reembolso polo importe de 696.666 € contra D. José Luis Baltar 
Pumar polo custe que supuxeron para as arcas da Deputación os 
104 enchufes polos que foi condeado a 9 anos de inhabilitación 

 
 
 
 
 

 
 

 
En Ourense a 22 de setembro de 2014  
 
 

 
Asdo.: Ignacio Gómez Pérez 

 
 
 
 
 
 
 
 
 
 
 
 
 
 
 
 
 
 
 
 
-SR. PRESIDENTE DA DEPUTACIÓN PROVINCIAL DE OURENSE 


